
Forord 

I følgje forskrift om energiutgreiingar utgitt av NVE januar 2003 skal områdekonsesjonær utarbeida, årleg oppdatera 
og offentleggjera ei energiutgreiing for kvar kommune i konsesjonsområdet. 
 
Områdekonsesjonær Haugaland Kraft og Skånevik Ølen Kraftlag har valt å la IFER koordinera og sluttføra arbeidet 
med å utarbeida energiutgreiinga for Vindafjord kommune. Dette er den første energiutgreiinga for den nye 
Vindafjord kommune. Av praktiske grunnar er noko informasjon likevel delt på dei to gamle kommunane. Dette 
gjeld i første omgang historisk data vedrørande energibruk mm. 
 
Utarbeiding av lokale energiutgreiingar skal hjelpa til med å auka kunnskapen om lokal energiforsyning, stasjonær 
energibruk og alternativ på dette området, og slik vera med på ei samfunnsmessig rasjonell utvikling av 
energisystemet. 
 
Formålet med energiutgreiinga er først og fremst å skaffa fram eit faktagrunnlag om energibruk og energisystem i 
kommunen. Dette materialet er forventa å danna grunnlag for vidare vurderingar, og slik sett vera utgangspunktet for 
å utarbeida eit betre vedtaksgrunnlag for områdekonsesjonær, kommunen og andre lokale energiaktørar. 
 
Målet med energiutgreiinga som grunnlag for kommunal planlegging, og for ulike vedtak om energiløysingar, er å få 
fram kunnskap om alle aktuelle energiløysingar og deira eigenskapar. 
 
Energiutgreiinga er såleis eit informasjonsverkemiddel, og på bakgrunn av desse informasjonane kan det forventast 
at det i større grad blir teke energival som er samfunnsmessig rasjonelle. 
 
Utgreiinga er ikkje lagt opp til å innehalda detaljerte analysar der enkelte tiltak blir valde/tilrådde framfor andre. Den 
lokale utgreiinga skal vera eit utgangspunkt for vidare fordjuping. 
 
I energiutgreiinga er det lagt mest vekt på å gi informasjon. Utgreiinga er meint å gi informasjon både om 
energisituasjonen i kommunen i dag, og om utsikter og utfordringar kommunen har til redusert bruk av energi, og 
meir bruk av alternative energiløysingar. 

 
For at utgreiinga skal vera lett å finna fram i, og raskt føra til hovudpunkta, er det valt å leggja mykje interessant 
bakgrunnsstoff og informasjon med omsyn til energi som vedlegg til utgreiinga. 
 
Det viktigaste og mest nyttige kapittelet i utgreiinga er kapittel 4, der vi ser på framtidige energiløysingar, 
utfordringar og utsikter. Her er stikkorda å sikra kapasitet i overføring av energi til og i kommunen, reduksjon av 
energibruk, bruk av alternativ energi, i tillegg til samhandling mellom kommunen og energiaktørar. 
 
Det skal skipast til eit offentleg møte der kommunen og andre interesserte blir inviterte. På dette møtet skal 
energiutgreiinga, med m.a. alternative løysingar for energiforsyning i kommunen, presenterast og diskuterast. 

 
Energiutredninga skal oppdaterast kvart andre år, og i tilknyting til kommuneplanarbeidet. Kvart andre år inviterast 
det til et opent møte kor energisituasjonen diskuterast. På denne måten sikrast ein god kontakt mellom alle aktørar 
som kjem i berøring med energispørsmål og bruk av energi i kommunen. 

Samandrag 

Energiutgreiinga skal beskriva dagens energisystem og energisamansetjing i kommunen med statistikk for 
produksjon og stasjonær bruk av energi. Vidare skal utgreiinga innehalda informasjon av forventa stasjonær 
energietterspørsel, og ho skal beskriva dei mest aktuelle energiløysingane for område i kommunen. 
 
I samarbeid med Haugaland Kraft og Skånevik Ølen Kraftlag har ein forsøkt å etablera ein ”notilstand” når det gjeld 
energibruk for dei ulike brukargruppene, kartlagt lokal energiproduksjon, og beskrive all infrastruktur for energi i 
kommunen. 
 
Med bakgrunn i forventa energietterspørsel i kommunen, fordelt på ulike energiberarar og brukargrupper, blei det 
utarbeidd ein prognose for åra fram til 2020.  
 
Framtidige energiløysingar, utfordringar og utsikter i kommunen er vurdert og beskrive. Under dette er det sett på 
kapasitet i overføring av energi til og i kommunen, om det er høve til reduksjon i energibruk, bruk av alternativ 
energi til oppvarming, nye fornybare energikjelder m.m. 
 
Energiutgreiinga skal offentleggjerast ved å invitera kommunen og andre interesserte til eit offentleg møte, der 
utgreiinga blir presentert, og moglege tiltak diskutert. 
 
Energibruk og utvikling 
Forbruk av elektrisk kraft i Vindafjord kommune var i 2007 på 153,9 GWh. Den totale energibruken var på 192,3 
GWh.  
 
Forbruket av elektrisitet i Vindafjord kommune har, dersom ein samanliknar med summen av forbruket i tidligare  
Vindafjord og Ølen kommunen, auka med 14,1 % frå 2000 til 2007, medan den totale energibruken i kommunen har 
auka med 0,7 % i same perioden. I 2007 var bruken av elektrisk kraft på 136,2 GWh i kommunen. 
 
Med dei prognosar for forbruksvekst som er sett til grunn for dei ulike energikjeldene, vil den totale energibruken i 
Vindafjord kommune i 2020 vera på 198 GWh, av dette vil 158 GWh vera forbruk av elektrisitet. Det er mange ting 
som påverkar slike prognosar, og tala er derfor usikre. 
 
Framtidige energiløysingar, utfordringar og utsikter i kommunen: 

Utfordringar: 

• Ei av dei viktigaste utfordringane som blir teken opp i energiutgreiinga, er det faktum at vi i altfor stor grad 
nyttar elektrisk kraft til oppvarming, vi er lite energifleksible. Energiutgreiinga vil vera med på å stimulera 
til overgang frå bruk av elektrisitet, til meir bruk av vassboren varme til oppvarming, og å auka 
produksjonen av energi frå fornybare energikjelder. 

• Energifondet utgjorde i 2008, 723 millionar kroner. I tillegg vart det for 2008 for fyrste gong tilført midle 
til energifondet frå avkastninga av grunnfondet tilsvarande 399 millionar kroner. Skal kommunen få tildelt 
delar av Energifondet, må den ta initiativ til å utarbeide gode prosjekt som Enova vil gje støtte til. Dei 
kommunane som forhold seg passive på dette området, får heller ikkje ta del i Energifondet, som blant anna 
vert innbetala gjennom strømrekninga vår.  

Sikra strømforsyning og ny kraftproduksjon: 

• Kommunen sine innbyggjarar har i dag ein god leveringstryggleik og ei stabil straumforsyning. Det er 
ingen flaskehalsar i dagens distribusjonsnett. Elektrisitetsnettet må likevel heile tida utviklast og utbyggjast 
for å forsyna utbyggingsområda i kommunen. 

• Av vasskraftressursar i kommunen nemner regional kraftsystemplan for Sunnhordland og Nord-
Rogaland Vikedalselva, med eit energimessig potensial på 264 GWh. Vassdraget er verna, men 
det åpnes nå for etablering av småkraftverk i verna vassdrag. Deler av potensialet kan derfor 
utnyttast. Vidare har Ølmedalselva eit potensial på 24 GWh. Rødne kraftverk vert sett i drift i 
2006, og vil ha ein berekna middelproduksjon på 34 GWh.  

• NVE har utført ei kommuneviss ressurskartlegging for småkraftanlegg. Denne visar at det for   
Vindafjord kommune er eit potensial for utbygging av totalt 74 småkraftverk på til saman 48,8 
MW. Dette utgjer ei årleg energiproduksjon på 201,1 GWh.  

Redusera forbruk av energi, ENØK-tiltak: 

• I tillegg til å fokusera på ei omlegging til nye fornybare energikjelder, må ein satsa på tiltak som gjer at 
forbruket av energi, både elektrisk og annan energi, kan reduserast. Derfor er fokus på enøk viktig. Stikkord 
i denne samanhengen er å prøva å stimulera til bevisst bruk av energi, og å få til energileiing og 
energioppfølgingssystem for alle næringsbygg, både kommunalt og privat, samt effektive enøk-tiltak som 
installering av styresystem, isolering, varmegjenvinning osv. Det totale teoretiske sparepotensialet er 
erfaringsmessig ofte opp mot 20 % av forbruket. 

• Det har blitt gjort ei rekkje enøk-analysar i kommunen. Både i kommunale bygg og i privat næring og 
hushaldning er det derfor allereie gjennomført fleire enøk-tiltak som har ført til reduksjonar i 
elektrisitetsforbruket i kommunen. Med bruk av erfaringstal frå Enova sitt bygningsnettverk vil det likevel 
med enkle enøk-tiltak vera mogleg å oppnå ei innsparing på ca. 5-6 GWh på kort sikt, noko som tilsvarer   
8 % av elektrisitetsforbruket i kommunen. 

• Ved bygging av nye bustader og yrkesbygg, samt ved rehabilitering, har ein store sjansar til å avgrensa 
energibruken. I begge tilfella vil ekstra investeringar ikkje fordyra i særleg grad, og er i mange tilfelle svært 
lønnsame dersom energiomsyn kjem inn i planleggingsprosessen. Både val av teknologi og måten ein 
bygning blir utforma og konstruert på, vil bestemma det framtidige nivået på energibruket. 

Bruk av alternativ energi til oppvarmingsføremål: 

• Ved vurdering av bruk av alternativ energi til oppvarmingsformål, kor samfunnsøkonomiske og 
bedriftsøkonomiske fordeler skal være avgjørande for valet, er det viktig å få ei grundig og nøytral 
vurdering av alternativa, kor alle parameter blir med i berekningane. Det er mange eksempel på 
unyanserte framstillingar i media og salskampanjar. 

• Vassboren varme er ofte ein føresetnad for å ta i bruk alternative oppvarmingsmetodar. Kommunen bør gå 
føre med eit godt eksempel, og vurdera muligheita og lønsamheita for å installera slike anlegg i sine 
nybygg over ei viss storleik. Også ved større rehabiliteringar bør slike tiltak vurderast fordi det generelt er 
et høgare energibehov i eldre bygg. På denne måten er ein med å legg grunnlag for overgang til alternative 
varmeløysingar. I vurderinga må alle parameter tas med, slik at ein får ei riktig samfunnsøkonomisk og 
bedriftsøkonomisk vurdering. 

• Små velisolerte bygg egnar seg ofte mindre for vassboren varme fordi lavt energibehov fører til at prisen på 
varme blir høg samla sett. Bygg som egnar seg særleg godt kan vera skular, sjukeheimar, idrettsanlegg, 
samt kontorbygg og forretningsbygg med stort kjølebehov som kan utnytta varmepumper. I større bygg 
med et jamt oppvarmingsbehov og et høgt forbruk av varmt tappevatn er det mulig å fordele de ekstra 
investeringskostnadene på et høgt antal kWh. I slike tilfeller kan vassborne system bli lønnsame. 

• I Vindafjord kommune er det i dag ikkje noko røyrnett for fjernvarme. Der forholda ligg til rette for det, bør 
ein kunne vurdera om det er råd å etablera større eller mindre fjernvarmeanlegg. Den spreidde 
busetjingsstrukturen i kommunen, og mangel på eit vassbore system i eksisterande bygningar avgrensar 
utbygginga av fjernvarmeanlegg. For å gjere det mogleg å auka tilbod av fjernvarme frå fornybare 
energikjelder, er ein langsiktig oppbygging av infrastruktur for fjernvarme nødvendig. Enova har eit 
støtteprogram som yter kompensasjon til aktørar som vil bygge ut infrastruktur for fjernvarme. Infrastruktur 
for fjernkjøling i tilknyting til fjernvarme kan også motta kompensasjon under programmet. Programmet 
gjer ikkje støtte til energiproduksjon. 

• I samband med bygging av Vindafjordtunet samarbeida kommunen og Haugaland Kraft om installasjon av 
vassboren varme. Det er vurdert eit lokalt flisforbrenningsanlegg i området. 

• I 2007 vart det opna eit flisforbrenningsanlegg i Ølen. Alt vatn og all varme til sjukeheimen i Ølen, 
kommunehuset, helsesenteret, ambulansesentralen og åtte omsorgshusvære blir nå forsynt frå 
biovarmeanlegget. Selskapet Vindafjord Biovarme DA, som er danna av fem bønder i kommunen, har 
inngått avtale om å levera flis og drifta anlegget i Ølen. Av samla fobruk på 1,3 GWH utgjer andel 
bioanlegg 0,8 GWH. 

• I Dommersnes har det vært planar om eit stort avfallsforbrenningsanlegg. Eit slikt anlegg vil løyse problem 
med avfallsdeponi i regionen og gi eit stort bidrag til lokal energiproduksjon, både i form av elektrisitet og 
varme.  

• Det er god tilgang på ved i kommunen, og forbruket vil auka ved høge kraftprisar. 

• Ein forventar at bruk av propangass i kommunen vil auka, spesielt i bustadsektoren. Fleire og fleire får 
auga opp for dei bruksområda som gass har i hushaldningar, og marknadsføringa av gasskomfyrar, peisar, 

kjelar osv. som blir lansert i samband med bruk av naturgass, vil også påverka sal av propan. Bruk av 
naturgass er førebels ikkje aktuelt, og vil først og fremst bli aktuelt som flytande naturgass, LNG, eller 
eventuelt som komprimert naturgass, CNG, på stader med stort energibehov. I ein slik samanheng kan også 
et kogenereringsanlegg for produksjon av både elektrisitet og varme vera aktuelt. Slike anlegg gir god 
energiutnytting. 

• Det bør undersøkjast kva bedrifter som har spillvarme tilgjengeleg, temperaturforhold på denne, og om han 
kan la seg bruka internt i bedrifta, til nærliggjande bygg eller til ny næring som akvakultur og veksthus. 

• Auka satsing på varmepumper i privatbustader vil vera gunstig ved at ein kan spara elektrisitet til 
oppvarmingsformål. Kor varmepumpa skal hente energien frå må avgjerast i kvart einskild tilfelle. Det er 
den siste tida blitt ein ukritisk installering av luft til luft varmepumper over heile landet, og ikkje alle av 
disse treng nødvendigvis å gi noko gevinst. I nokre tilfelle er forbruket etter installering av varmepumpe det 
same, komforten både sommar og vinter blir betre, men oppvarma areal aukar. Det må undersøkast i kvart 
enkelt høve om bygget er gunstig for varmepumpe, og eventuelt kva type varmepumpe ein bør installere. 

• I dei områda i kommunen som har nærleik til sjø, har næringslivet og kommunen høve til å satsa på større 
og mindre varmepumper i sjøvatn, for å ta opp varme derifrå. Sjøvatn har eit relativ høgt og stabilt 
temperaturnivå, og varmekapasiteten er 4 ganger så høg som for luft. Mange bedrifter og føretak har svært 
gode erfaringar med slike anlegg. Lønsamingsberekningar må foretas i kvart einskild tilfelle. 

Samspel mellom kommune og energiaktørar: 

• Det er svært viktig med eit godt samspel mellom dei ulike energiaktørane og kommunen ved etablering og 
ajourføring av kommuneplanar, arealplanar og reguleringsplanar med fokus på energiløysingar og -bruk. Ei 
slik samhandling mellom ulike instansar kan skje gjennom dei årlege lokale energiutgreiingsmøta, og 
resultata kan gi ei naturleg knyting til meir detaljerte energiplanar hos kommunen eller energiaktørane. 

1 Innleiing 

1.1 Bakgrunn 
I samsvar med energiloven § 5B–1 pliktar alle som har anleggs-, område- og fjernvarmekonsesjon å delta i 
energiplanlegging. Nærmare vedtak om denne plikta er fastsett av Noregs vassdrags- og energidirektorat i forskrift 
om energiutgreiingar gjeldande frå 1.1. 2003. Etter denne forskrifta er alle områdekonsesjonærar (lokale nettselskap) 
i landet pålagde å utarbeida og offentleggjera ei energiutgreiing for kvar kommune i sitt konsesjonsområde. Første 
energiutgreiing skulle framleggast innan 1. januar 2005, og utgreiinga skulle den gong oppdaterast årleg. I 2008 kom 
forskrift om endring i forskrift om energiutgreiingar og frå da av skal oppdateringane av energiutgreiingane utførast 
kvart andre år, og i tilknyting til kommuneplanarbeidet. I tillegg skal det heldast energiutgreiingsmøte med 
kommunane minimum kvart andre år.  
 
Energipolitiske mål 
I Stortingsmelding 29 1998/99 (energimeldinga) er det sett som mål å avgrensa bruken av energi, og då særleg 
elektrisitet, stimulera til overgang frå bruk av elektrisitet til meir bruk av vassboren varme til oppvarming, og å auka 
produksjonen av energi frå fornybare energikjelder. I energimeldinga er det sett følgjande konkrete mål som det skal 
jobbast mot: 

• Avgrensa energibruken vesentleg meir enn om utviklinga blir overlaten til seg sjølv 

• Bruka 4 TWh meir vassboren varme årleg, basert på nye fornybare energikjelder, varmepumper og 
spillvarme, innan 2010 

• Byggja vindkraftanlegg som årleg produserer 3 TWh innan 2010 

• Auka bruk av naturgass innanlands 

• Redusera bruk av mineralolje til oppvarming med 25% (4 TWh) 

Måla skal ein prøva  å nå blant anna gjennom informasjon og samarbeid for å klarlegga alle relevante fakta og 
aktuelle alternative energiløysingar. God informasjon gjer at ulike aktørar kan få auka kunnskapar og dermed betre 
grunnlag for å gjera rette vedtak. 
 
Utarbeiding av lokale energiutgreiingar skal vera med på å auka kunnskapen om lokal energiforsyning, stasjonær 
energibruk og alternativ på dette området, og slik medverka til ei samfunnsmessig rasjonell utvikling av 
energisystemet. Med stasjonær energibruk meiner ein all netto innanlands energibruk fråtrekt bruk av energi til 
transportformål. 

 

Formell forankring  
Den formelle forankringa for den lokale energiutgreiinga er vist i figur 1.1. 
 

  

Figur 1.1 Forankring til lokal energiutgreiing. Kjelde NVE 

Kraftsystemutgreiingar Lokale energiutgreiingar

Forskrift om energiutgreiingar

Forskrift til energiloven

Energiloven

1.2 Beskriving av utgreiingsarbeidet 
Områdekonsesjonær Haugaland Kraft og Skånevik Ølen Kraftlag har valt å la IFER koordinera og sluttføra arbeidet 
med å utarbeida energiutgreiinga for Vindafjord kommune. 
 
Under sjølve oppstarten av utgreiinga blei det lagt opp til informasjonsmøte med lokale energiaktørar og kommunen 
om bakgrunn og formål med lovpålagde energiutgreiingar. På denne måten fekk ein til dialog og lokalt engasjement. 

 
I samarbeid med Haugaland Kraft har ein forsøkt å etablera ein ”notilstand” når det gjeld energibruk for dei ulike 
brukargruppene, kartlagt lokal energiproduksjon, og beskrive all infrastruktur for energi i kommunen. 

 
Med bakgrunn i forventa energietterspørsel i kommunen fordelt på ulike energiberarar og brukargrupper, blei det 
utarbeidd ein prognose for åra fram til 2020. 
 
Framtidige energiløysingar, utfordringar og utsikter i kommunen er vurdert og beskrive. Under dette er det sett på 
kapasitet i overføring av energi til og i kommunen, om det er høve til reduksjon i energibruk, bruk av alternativ 
energi til oppvarming, nye fornybare energikjelder m.m. 
 
I prosessen med å utarbeida energiutgreiinga har det heile tida vore kontakt med netteigar, kommuneadministrasjon 
og nokre av industribedriftene i kommunen. 
 
Energiutgreiinga skal offentleggjerast ved å invitera kommunen og andre interesserte til eit offentleg møte, der 
utgreiinga blir presentert, og moglege tiltak diskutert.  
 
 
Sjølve prosessen med å laga ei lokal energiutgreiing for kommunen er forsøkt vist i figur 1.2.  
 

Prosess i utgreiingsarbeidet 

 
 
 
 
 
 
 
 
 
 

 
 
 

 

Figur 1.2 Skisse som viser prosessen med utarbeiding av lokale energiutgreiingar. Kjelde NVE 

Oppstart 
utredning

Etablere ”nåtilstand”, 
utarbeide prognoser

Offentliggjøring

Beskrive
alternative

energiløsninger

Offentlig møte

OMRÅDEKONSESJONÆR

U
tarbeidelse av lokale energioversikter

Fjernvarme-
konsesjonærer

Anleggs-
konsesjonærer

Gir innspill og 
tilbake-

meldinger

Kommune

Byggeiere

Utbyggere

Andre 
aktører

Leverandører

 



  

 
 Side 9 av 73       

Energiutgreiing Vindafjord kommune 2009 

1.3 Samordning med regional kraftsystemutgreiing 
Forskrift om energiutgreiingar legg opp til ei todeling av utgreiingsarbeidet. Lokale energiutgreiingar skal 
utarbeidast av områdekonsesjonærar (nettselskap) for kvar kommune. Kraftsystemutgreiingar skal gjennomførast av 
anleggskonsesjonærar og koordinerast av utpeika utgreiingsansvarlege konsesjonærar innanfor gitte geografiske 
område (regionar). 
 
Kraftsystemutgreiinga skal beskriva dagens kraftnett, framtidige overføringsforhold, samt forventa tiltak og 
investeringar. Den lokale energiutgreiinga vil i første rekkje fokusera på lokale varmeløysingar. Endring i 
etterspørsel etter elektrisitet, som ei følgje av introduksjon av alternative oppvarmingsløysingar, kan vera ein viktig 
informasjon for den som er ansvarleg for planlegging av overliggjande nett. 

1.4 Målsetjing med energiutgreiing 
Målet om ei langsiktig kostnadseffektiv og miljøvennleg energiforsyning prøver ein å oppnå gjennom 
informasjon og samarbeid for å klarlegga alle relevante fakta og aktuelle alternative energiløysingar. 
God informasjon gjer at ulike aktørar kan få auka kunnskapar og dermed betre grunnlag for å gjera 
rette vedtak. 
 
Utarbeiding av lokale energiutgreiingar skal vera med på å auka kunnskapen om lokal energiforsyning, stasjonær 
energibruk og alternativ på dette området, og slik medverka til ei samfunnsmessig rasjonell utvikling av 
energisystemet. Områdekonsesjonær har monopol på distribusjon av elektrisitet i sitt område, og gjennom den lokale 
energiutgreiinga ønskjer ein å gjera informasjon om blant anna belastningsforhold i nettet, tilgjengeleg for alle 
aktørar i varmemarknaden. 

 
Både områdekonsesjonær og kommunen har viktige roller å ta vare på i forhold til val av lokale 
energiløysingar. Eit godt samarbeid vil vera vesentleg for å oppnå rasjonelle lokale energiløysingar.  
 
Energiutgreiinga skal vera eit hjelpemiddel i kommunen sitt eige planarbeid, der energi i mange samanhengar vil 
vera eit viktig tema. Prosessen med å utarbeida ei lokal energiutgreiing, som blant anna inneber eit årleg møte 
mellom kommunen og lokalt nettselskap, skal bidra til ei opnare haldning og betre dialog om lokale energispørsmål. 
 
Formålet med energiutgreiinga er først og fremst å skaffa fram eit faktagrunnlag om energibruk og 
energisystem i kommunen. Ein forventar at dette materialet skal danna grunnlag for vidare 
vurderingar, og slik sett vera utgangspunktet for å utarbeida eit betre vedtaksgrunnlag for 
områdekonsesjonær, kommunen og andre lokale energiaktørar. 
 
Målet med energiutgreiinga som grunnlag for kommunal planlegging, og for ulike vedtak om 
energiløysingar, er å få fram kunnskap om alle aktuelle energiløysingar og deira eigenskapar. 
Energiutgreiinga er altså eit informasjonsverkemiddel, og på bakgrunn av desse informasjonane kan det forventast at 
det i større grad skal gjerast energival som er samfunnsmessig rasjonelle. 

1.5 Føresetnader for utgreiingsarbeidet 
Statistikk for energibruk i kommunen er basert på data frå netteigar i kommunen samt statistikk frå Statistisk Sentral 
Byrå (SSB). Der det ikkje har funnest tal, er tal blitt stipulerte ut frå tendensar. Forbruket er korrigert for variasjonar 
i utetemperaturar. (Graddagskorrigert.) Korrigeringa er gjort for dei andelane av forbruket som er rekna å vera 
temperaturavhengige.  
 
Utgreiinga er ikkje lagt opp til å innehalda detaljerte analysar der enkelte tiltak blir valde/anbefalte framfor andre. 
Den lokale utgreiinga skal vera eit utgangspunkt for vidare fordjuping.  
 
Det er i energiutgreiinga lagt mest vekt på å gi informasjon. Utgreiinga er meint å gi informasjon både om 
energisituasjonen i kommunen i dag, og om utsikter og utfordringar kommunen har til redusert bruk av energi, og 
meir bruk av alternative energiløysingar. 
 
Det er ikkje sett tal på kor mykje dei enkelte alternative energiløysingane utgjer, men berre peikt på kva alternativ 
som kan vera aktuelle, og gjerne generelt potensial på landsbasis. 
 
For enøk-potensialet er dette rekna ut med bakgrunn i landsdekkjande erfaringar med slike tiltak. 

2 Beskriving av dagens lokale energisystem 

2.1 Kort om Vindafjord kommune 
Vindafjord kommune og Ølen kommune gikk saman til Vindafjord kommune 01.01.2006. Kommunesenteret er i 
Ølen, men det finns kommunale tenestekontor også i Sandeid og Vikedal. I kvar av dei 9 bygdene er det grunnskule, 
SFO og barnehage. 
 
Areal  
Vindafjord kommune har eit areal på 620 km2, og bare 4 andre kommunar i Rogaland er større enn Vindafjord.  
 
Næring  
Vindafjord kommune har eit variert næringsgrunnlag. Gamle Vindafjord kommune hadde i 2002 registrert 355 
einingar innafor jordbruk medan Ølen hadde 148. Når det gjeld industri, har nyleg gamle Ølen blitt utpeika som ein 
av dei beste på næringsutvikling. Det er mange livskraftige bedrifter langs Ølensfjorden.  
 
Eit kjenneteikn i Vindafjord kommune er livskraftige bygder med eit rikt næringsliv, kor ein finn ein konsentrasjon 
av store verksemder innan data, betongvarer, skip/offshore m.m. 
 
 
Meteorologiske data for kommunen:  

Temperaturnormal  (årsmiddel) 6,9 °C      (Nedre Vats) 
Nedbørsnormal 2260 mm / år 

 
 

 

 
  Figur 2.1 Utsikt over industrien i Ølensvåg, med Ølen i bakgrunnen. 

 
Folketal  
I kommunen budde det per 1.1.2009 i alt 8 161 innbyggjarar. Skuleåret 2005/2006 gjekk det 1 162 elevar i 
grunnskulen i kommunen.  
 

 


